
dirudizute bestek nai ezta 
or bazterrian utziyak; 
nere onduan oso zatarrak 

dezute danak ematen, 
eztakit nola ortik aiziak 
etzaituzten eramaten; 
itz abek esaten arizala 
zuben aiziak okertu, 
eta ostorikan ederrenak 
beriala lurreratu. 

. . . . . . . . . 

. . . . . . . . . 

. . . . . . . . . 
Modu ontan eder askori 

onela zayo gertatzen, 
beste guztiyak charragokotzat 
dituzte bai irukitzen; 
uste izanik berak bakarrik 
dutela dana edertzen, 
askotan gauza chikiyenakiñ 
betiko dira okertzen. 

BI SAGUAK 

Zulo batetik bat egunero 

zan kanpora ateratzen, 
eta beretzat naiko jakiya 
betiko zuben billatzen; 
beste gasua etzan beñere 
zulotikan ateratzen, 
ura kanpora ateratzian 
bakarrikan zan gelditzen; 
beti zer jana naikua zuben 
arek beretzat ekartzen, 
eta geyegi izanikanen 
alperrik zuben galdutzen; 

au ikusirik lagunak ari 
askotan ziyon galdetzen, 
ea ainbeste gauza eder or 
nundik zuben aukeratzen; 
bañan bestiak beñere etziyon 
ari kasorik egiten, 

zergatik aren malizi danak 
asiko ziran azaltzen; 
egun batian beti bezela 
zulotikan zan irtetzen, 
bañan aguro igarri zuben 
zerbaitek ziyola eltzen; 
eta guztiya zan arentzako 
tranpa zutena an jartzen, 
bere pekatuaren ordaña 
anchen baizuben pagatzen. 
. . . . . . . . . 
. . . . . . . . . 
. . . . . . . . . 

Gaizki dabillen guztiyak dute 
beti orlako azkena, 
nairikan artu modu charretan 
beren gauza eztutena; 
ez ustearen lenbizikuan 
galdu biarra dutena, 
denborarekin berarengana 
ekartzen baidute pena. 

